
Biografia

Bost senidetan zaharrena,
Zizurkilgo Loidi baserrian
jaioa da Euxebi. Ama
amezketarra zuen, eta aita
bere jaiotetxe berekoa. Aitak
fabrikan egiten zuen lan, eta
bera ere hala hasi zen,
ezkondu aurretik, Talleres
Adunan. Burdin artean egiten
zuen lan, izan tornuan, izan
burdin zatiak kargatzen...
gizon artean, eta gizonek
bezala. Irabazi, ordea,
gizonek baino gutxiago
egiten zuen, noski. Baserrian
ere beti aritu izan da lanean,
eta esku latzak izan arren,
josteko eta eskulanetarako
afizioa eta dohaia gaztetatik
izan du.

